
 

 

 

Comune de Nughedu  
PROVÌNTZIA DE TÀTARI 

 

PIANOS PERSONALIZADOS DE AGIUDU PRO  PESSONES CUN HANDICAP GRAES A SOS SENSOS 

DE SA LEGE N° 162/98 – Gestione annu 2023 

 

AVISU PÙBLICU 

SA RESPONSÀBILE DE SU SERVÌTZIU 

 

In atuatzione de sa D.G.R. n° 35/53 de su 22.11.2022 

 

FAGHET ISCHIRE 

 

CHI sa R.A.S. at autorizadu su continu de sos PIANOS PERSONALIZADOS IN ÈSSERE a su 

31/12/2022 pro su tempus chi andat dae su 1° de ghennarzu a su 30 de abrile 2023; 

• At  detzisu  chi  sas summas de sos pianos, pro su tempus dae su 1° de ghennarzu a su 30 de abrile 2023, 

siant sas matessi summas mensiles giai reconnotas pro sas mensilidades de s’annualidade 2022; 

• At postu in contu una semplificatzione in su protzedimentu de rennou de sos pianos in èssere a su  

31-12-2022 segundu sos critèrios marcados in s’allegadu A) de su cale a sa Deliberatzione n. 9/15 de su  

12.02.2013, pro mèdiu de s’avaloru de s’ischeda saludu e s’ischeda sotziale  a segus de sa dimanda de su 

benefitziàriu, a cunditzione chi intro su 30 de abrile 2023 totus sos pianos devent èssere torrados a bìdere a 

motivu de su ISEE 2023. 

Sos  pianos gasi torrados a avalorare ant a comintzare dae su 01/05/2023. 

 

PIANOS DE ATIVATZIONE NOA 

 

Si faghet ischire, finas, chi cun sa matessi Deliberatzione . n° 35/53 de su 22.11.2022 sa Regione: 

• At permissu sa presentatzione de sos Pianos noos a sas pessones cun disabilidade grae in podere de sa 

tzertificatzione a sos sensos de s’art.3 comma 3 de sa Lege n.104/92; s’ant a leare in cunsideratzione 

finas sas dimandas de cussos chi ancora non sunt  in podere de sa tzertificatzione chi amus nadu, ant fatu 

sa vìsita de sa commissione mèdica, documentada, intro a su 31 de martzu de su 2023; 

• At detzisu chi sos matessi ant a comintzare dae sa die 1° de maju de su 2023; 
• Pro s’aprontadura de sos matessi at a èssere netzessàriu de leare un’apuntamentu cun su Servìtziu Sotziale 

Professionale. 

 

Sa modulìstica netzessària pro s’aprontadura de sos pianos personalizados (siat pro cussos de ativatzione noa 

siat pro cussos in èssere) est disponìbile in s’Ufìtziu de sos Servìtzios Sotziales o si podet iscarrigàre dae 

su situ web de su Comune a s’indiritzu: www.comunenughedusn.it 
 

A sos mòdulos de dimanda de ativatzione noa o de rennou devet èssere allegada sa documentatzione chi sighit: 

 

 Allegadu B) - RAS - Ischeda de salude compilada comente si tocat e sutiscrita a cura de su dutore 

de Meighina Generale, dae unu Pediatra seberadu a manera lìbera o dae àteru Dutore de un’istrutura 

pùblica o cunventzionada chi at in cura sa pessone cun disabilidade; (pro sos pianos noos o pro sos 

pianos in èssere solu in casu de agravamentu de sa situatzione sanitària); 

 Allegadu D) – RAS - Dichiaratzione sostitutiva de s’atu notòriu cun indicatzione de sos rèdditos 

esentes IRPEF incassiados in s’annu 2022 (pro totus sos casos); 

 Atestatzione ISEE 2023 pro prestatziones sòtziu sanitàrias intregadas a sos sensos de sos 

cambiamentos annantos a su DPCM n.159/2013 (pro totus sos casos); 

 Tzertificatzione de disabilidade grae intregada dae sa Commissione pro s’atzertamentu de sas 

invalididades tziviles chi traballat in sinu a sa ASL, a sos sensos de sa L.104/92, art.3, comma 3 (pro 

sos  pianos noos o pro sos pianos in èssere solu in casu de controllu de sa tzertificatzione); 

 S’ùrtima tzertificatzione mèiga cumpleta in ue si narat chi in intro de su nùcleu familiare de su  

disabile bi siant familiares malàidos cun patologias graes (si bi sunt familiares malàidos cun 

patologias graes);  

 Còpia  de rennou de su cuntratu de traballu (lìtera de cando est istadu assuntu) firmadu cun  una 

Cooperativa Sotziale, Educadore Professionale, Assistente familiare o àteru (pro sos pianos in èssere 

si su cuntratu est iscadidu); 

 Còpia de sa denùntzia INPS (pro sos pianos in èssere si su cuntratu est iscadidu);  

 Còdighe Fiscale de su chi at a retzire su pianu;   

 Fotocòpia de unu documentu de identidade in cursu de valididade de su chi at a retzire su pianu e de su 

chi est firmende (pro totus sos casos). 

 Autotzertificatzione de sos permissos dae su traballu pro Lege n.104/92, art.33 comma 3 (de compilare 

solu si nd’ant benefìtziu sos familiares cunviventes) – (Pro sos pianos noos), 

 Autotzertificatzione de sos Servìtzios godidos a sa chida dae su chi at a retzire su Pianu  e de su 

Càrrigu  Assistentziale (Pianos Noos) 

 

 

Sas dimandas noas e de rennou devent èssere imbiadas a s’Ufìtziu protocollu de su Comune intro e no a 

poi de su 29 de Martzu 2023. 
 

Pro ispiegatziones e informatziones, si racumandat de telefonare a su nùmeru telefònicu chi sighit:  

079/763042-43  

o de andare a s’Ufìtziu de sos Servìtzios Sotziales in sos oràrios chi si retzit sa zente: 

- Manzanu: dae su lunis a su chenàbura dae sas 11:00 a a sas 13:00 

- Passadu mesu die: lunis e martis dae sas 16.00 a sas  18.00. 

 

 

Sa Responsàbile de su Servìtziu 
Dut.ra Maria Antonietta Cau 

 

 

 

 

 

 

 

 

 

 

Tradutziones a cura de s’Operadore de s’Isportellu de 

Limba sarda de Nughedu - Progetu “Inoghe Puru” 

Annualidade 2022 - Finantziadu dae sa RAS cun sa 

L.482/99 e cun sa L.R.22/2018 

 

 

 

 

 

 

 

 

 
 


